
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Իրավական ակտի անհրաժեշտությունը (նպատակը).
Հայաստանի Հանրապետության կառավարության որոշման նախագիծը բխում է ՀՀ 2023 թվականի բյուջետային հայտում «1215. Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում» բյուջետային ծրագրի «11003. Սփյուռքի հայկական կրթական հաստատություններին ուսումնական գրականության և օժանդակ նյութերի տրամադրում» միջոցառման շրջանակում, Վրաստանի հայկական կրթությամբ դպրոցներին անհրաժեշտ դասագրքեր տրամադրելու անհրաժեշտությունից:

Ընթացիկ իրավիճակը և խնդիրները.
2023 թվականին ՀՀ պետական բյուջեից «11003. Սփյուռքի հայկական կրթական հաստատություններին ուսումնական գրականության և օժանդակ նյութերի տրամադրում» միջոցառմանը հատկացվել է 30,000.000 ՀՀ դրամ, որից 20,270.000 ՀՀ դրամը օգտագործվել է դասագրքերի, 3,440.000 ՀՀ դրամը աշխատանքային տետրերի իսկ 390.000 ՀՀ դրամը ուսուցողական գրքերի ձեռքբերման համար: Ընդհանուր առմամբ 2023 թվականին ձեռք է բերվել 20964 կտոր գրականություն, որից 9500 կտոր դասագրքեր և աշխատանքային տետրեր տրամադրվել են Վրաստանում գործող հայկական դպրոցներին՝ համաձայն Հայաստանի Հանրապետության և Վրաստանի միջև 2023 թվականի հունվարի 12-ին տեղի ունեցած տնտեսական համագործակցության միջկառավարական հանձնաժողովի 12-րդ նիստի արձանագրության 8.2 կետի:
Վրաստան առաքվող դասագրքերի բեռնափոխադրման համար հատկացվել է 900.000 ՀՀ դրամ:
Համաձայն ՀՀ կրթության, գիտության, մշակույթի և սպորտի նախարարության և «Տաթև գիտակրթական համալիր» ՍՊԸ-ի միջև 22.10.2021թ. ստորագրված № ՀՀԿԳՄՍՆԳՀԾՁԲ-21/47 պայմանագրի, ձեռքբերված գրականության պահեստավորման համար հատկացվել է 5,000.000 ՀՀ դրամ:
2023 թվականի հուլիս-օգոստոս ամիսներին մասնակի բավարարվել է 22 երկրի 95 կրթօջախի գրականության պահանջարկ. ընդհանուր թվով տրամադրվել է 26112 կտոր գրականություն:
Ներկայումս չբավարարված է մնում Վրաստանի կրթության և գիտության նախարարության կողմից ներկայացված՝ Վրաստանում գործող հայկական դպրոցներին անհրաժեշտ դասագրքերի պահանջարկի մի մասը՝ 4-12-րդ դասարանների «Հայոց լեզու» և «Հայ գրականություն» առարկաների դասագրքերը:

Կարգավորման նպատակը և բնույթը.
2023 թվականի օգոստոս ամսին Վրաստանի կրթության և գիտության նախարարությանն է փոխանցվել 9500 կտոր գրականություն (այբբենարան, աշխատանքային տետրեր, 1-3-րդ դասարանների մայրենիի դասագրքեր): Ներկայումս անհրաժեշտություն կա տրամադրելու նաև 4-12-րդ դասարանների «Մայրենի», «Հայոց լեզու» և «Հայ գրականություն» առարկաների դասագրքեր՝ ընդհանուր թվով 12470 կտոր, որի արժեքը կազմում է 23,015.500 ՀՀ դրամ:
Դասագրքերի բեռնափոխադրումն կիրականացվի մրցույթի միջոցով, որը իրականացնելու համար անհրաժեշտ է 900.000 ՀՀ դրամ:
Այսպիսով, «Սփյուռքի հայկական կրթական հաստատություններին ուսումնական գրականության և օժանդակ նյութերի տրամադրում» միջոցառման շրջանակում Վրաստանում գործող հայկական դպրոցներին անհրաժեշտ ամբողջ գրականությունը ձեռք բերելու և տրամադրելու համար անհրաժեշտ է 23,915.500 ՀՀ դրամ:
Առկա խնդրին լուծում տալու նպատակով նախարարությունն առաջարկում է ՀՀ կառավարության 2022 թվականի դեկտեմբերի 29-ի N 2111-Ն որոշման մեջ ՀՀ ԿԳՄՍ նախարարության ընդհանուր հատկացումների, մասնավորապես՝ 1111 «Բարձրագույն և հետբուհական մասնագիտական կրթության ծրագիր ծրագրի  12004 «Բարձրագույն մասնագիտական կրթության գծով ուսանողական նպաստների տրամադրում միջոցառման շրջանակում 23,915.500 ՀՀ դրամի չափով կատարել վերաբաշխում  /տնտեսումը պայմանավորված է Պատիվ ունեմ ծրագրով փաստացի ընդունելությունը  հաշվի առնելով/, որի նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի։

Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 
  
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունման դեպքում, «Սփյուռքի հայկական կրթական հաստատություններին ուսումնական գրականության և օժանդակ նյութերի տրամադրում» միջոցառման շրջանակում, Վրաստանի հայկական կրթությամբ դպրոցներին կտրամադրվեն անհրաժեշտ դասագրքերը՝ համաձայն Վրաստանի կրթության և գիտության նախարարության կողմից ներկայացված պահանջարկի:


Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
Նախագիծը բխում է Հայաստանի Հանրապետության կրթության մինչև 2030 թվականի զարգացման պետական ծրագրի 83-րդ կետի 13-րդ ենթակետից («Սփյուռքի համար Հայաստանի Հանրապետության հանրակրթության բովանդակությանը համահունչ կրթական ծառայությունների մատչելիության ապահովում») և «Հայաստանի Հանրապետության կրթության մինչև 2030 թվականի զարգացման պետական ծրագիրը հաստատելու մասին» օրենքից բխող գործողությունների ծրագրի «Սփյուռք» բաժնի 1.4 կետի 1.4.1 ենթակետով սահմանված նպատակից («Սփյուռքի կրթօջախներին դասագրքերի և այլ տեսակի ուսումնական ու մեթոդական գրականության տրամադրում»):

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:
